
ՀԱՍՏԱՏՎԱԾ Է 
Հայաստանի Ավտոապահովագրողների 
Բյուրոյի խորհրդի  
24/12/2019թ թիվ 50-Լ որոշմամբ 
Փոփոխված է 
02/03/2020թ թիվ 8-Լ որոշմամբ 
31/03/2020թ թիվ 9-Լ որոշմամբ 
28/04/2020թ թիվ 10-Լ որոշմամբ 
08/06/2020թ թիվ 21-Լ որոշմամբ 
30/06/2020թ թիվ 22-Լ որոշմամբ 
29/09/2020թ թիվ 34-Լ որոշմամբ 
27/10/2020թ թիվ 38-Լ որոշմամբ 
29/01/2021թ թիվ 1-Լ որոշմամբ 
30/03/2021թ թիվ 12-Լ որոշմամբ 
27/04/2021թ թիվ 13-Լ որոշմամբ 
31/08/2021թ թիվ 30-Լ որոշմամբ 
28/09/2021թ թիվ 33/1-Լ որոշմամբ 
23/12/2021թ թիվ 47-Լ որոշմամբ 
29/03/2022թ թիվ 6-Լ որոշմամբ 
26/01/2023թ թիվ 5-Լ որոշմամբ 
25/04/2023թ թիվ 14-Լ որոշմամբ 
25/04/2023թ թիվ 15-Լ որոշմամբ 
31/10/2023թ թիվ 31-Լ որոշմամբ  

Հայաստանի Ավտոապահովագրողների 
Բյուրոյի խորհրդի նախագահ 

__________________ Արմեն Նուրբեկյան 

ԳՐԱՆՑՎԱԾ Է  
(վերջին փոփոխությունը գրանցված է) 
ՀՀ կենտրոնական բանկում 
 «--» -----------ի 2023թ 

ՀՀ կենտրոնական բանկի նախագահ 

_________________ Մարտին Գալստյան 

ԿԱՆՈՆՆԵՐ RL 1-001 
ՀԱՅԱՍՏԱՆԻ ԱՎՏՈԱՊԱՀՈՎԱԳՐՈՂՆԵՐԻ ԲՅՈՒՐՈՅԻ 

(ԱՊՊԱ ԸՆԴՀԱՆՈՒՐ ՊԱՅՄԱՆՆԵՐ) 

ԵՐԵՎԱՆ - 2023 



Հավելված 6.3.1 

«ԱՊՊԱ ընդհանուր պայմաններ» RL 1-001 կանոնների 

ԱՊՊԱ ՊԱՏԱՀԱՐԻ ՀԵՏԵՎԱՆՔՈՎ ՏՈՒԺՈՂՆԵՐԻ ԱՌՈՂՋՈՒԹՅԱՆԸ 
ՊԱՏՃԱՌՎԱԾ ՎՆԱՍՆԵՐԻ ՀԵՏ ԿԱՊՎԱԾ ԿԱՆԽԱՎՃԱՐՆԵՐԻ ՀԱՄԱԿԱՐԳԸ 

1. ԱՊՊԱ պատահարի հետևանքով տուժողների առողջությանը 
պատճառված վնասների հետ կապված կանխավճարների համակարգում 
կանխավճարների կատարման պարտավորություն ունեցող անձը ԴՍԱ-ն է:  

2. Կանխավճարները կատարվում են ԱՊՊԱ պատահարի հետևանքով 
տուժողներին ամբուլատոր-առաջնային և հիվանդանոցային բժշկական օգնություն 
ցուցաբերելու և առողջությունը վերականգնելու հետ կապված ծախսերի գծով: 

3. Կանխավճարները կատարվում են նախքան պատահարի մեջ սահմանված 
կարգով մեղավորության որոշումը կամ անհայտ Ավտոտրանսպորտային միջոցով 
անձնական վնասի պատճառման հանգամանքի հաստատումը և (կամ) նման 
որոշումները պարունակող փաստաթղթի՝ ԴՍԱ-ի կողմից ստացումը: 

4. Կանխավճարները կատարվում են յուրաքանչյուր տուժողին մինչև հինգ 
հարյուր հազար ՀՀ դրամի չափով, բացառությամբ սույն հավելվածի 4.1-րդ կետով 
նախատեսված դեպքերի։ Հիվանդանոցային բժշկական օգնություն ցուցաբերելու 
ընթացքում մետաղական կոնստրուկցիաների կամ իմպլանտների  օգտագործման 
դեպքում կանխավճարները կատարվում են հավելյալ մինչև երեք հարյուր հազար ՀՀ 
դրամի չափով։ Ընդ որում, եթե օգտագործվող մետաղական կոնստրուկցիան կամ 
իմպլանտը տուժողին տրամադրվել է հիվանդանոցային բժշկական օգնություն 
ցուցաբերող բժշկական հաստատության կողմից, և մետաղական կոնստրուկցիայի 
կամ իմպլանտի գինը ցածր է եղել երեք հարյուր հազար ՀՀ դրամից, ապա 
մնացորդային գումարը որպես կանխավճար փոխանցվում է տվյալ բժշկական 
հաստատության կողմից տուժողին մատուցված այլ ծառայությունների համար։ ԴՍԱ-
ն իր հայեցողությամբ՝ կարող է կատարել սույն կետով նախատեսված գումարից 
ավելի մեծ գումարի (բայց ոչ ավելի, քան մեկ տուժողի գծով՝ ըստ յուրաքանչյուր 
տուժողի անձնական վնասների համար սահմանված ապահովագրական գումարը, և 
մեկ պատահարի գծով՝ ըստ յուրաքանչյուր ապահովագրական պատահարի 
անձնական վնասների համար սահմանված ապահովագրական գումարը) չափով 
կանխավճար:  

4.1. Պատահարում որպես ուղևոր կամ հետիոտն ներգրավված տուժողների, 
(բացառությամբ, եթե վերջինները հանդիսանում են պատահարում ներգրավված 
ավտոտրանսպորտային միջոցներից որևէ մեկի սեփականատեր) գծով 
կանխավճարները կատարվում են մեկ տուժողի գծով՝ ըստ յուրաքանչյուր տուժողի 



անձնական վնասների համար սահմանված ապահովագրական գումարի և մեկ 
պատահարի գծով՝ ըստ յուրաքանչյուր ապահովագրական պատահարի անձնական 
վնասների համար սահմանված ապահովագրական գումարի սահմաններում։  

4.5. Կանխավճարների գործընթացն սկսելու համար հիմք է հանդիսանում 
որևէ շահագրգիռ անձի կողմից գրավոր՝ ներառյալ էլեկտրոնային եղանակով, կամ 
բանավոր՝ ԴՍԱ-ի շուրջօրյա գործող հեռախոսահամարով ստացված զանգով կամ 
ԱՄՄՊ-ի կամ հաղորդակցման այլ եղանակների միջոցով պատահարի մասին ԴՍԱ-
ի տեղեկացումը: Նման տեղեկացումից հետո ԴՍԱ-ն պետք է անմիջապես կապ 
հաստատի տուժողին ամբուլատոր-առաջնային և (կամ) հիվանդանոցային 
բժշկական օգնության և (կամ) առողջության վերականգնման ուղղությամբ 
ծառայություններ մատուցող կամ մատուցած  բժշկական հաստատության  հետ և 
միջոցներ ձեռնարկի սույն հավելվածով սահմանված կարգով համապատասխան 
ծառայությունների գծով կանխավճարներ կատարելու ուղղությամբ: (լրաց. է 
27/10/2020թ թիվ 38-Լ) 

5.6. Կանխավճարները վճարվում են սույն կանոնների Հավելված 8.2-ի 
Ենթահավելված 8.2.1-ով սահմանված պահանջներին համապատասխան: 

6.7. Կանխավճարները վճարվում են ԴՍԱ-ին՝ ներառյալ նրա անունից 
ապահովագրական հատուցումների կարգավորման իրավասությամբ օժտված 
աշխատակցին (ներկայացուցչին) ներկայացված կամ ԱՄՄՊ-ի կամ հաղորդակցման 
այլ եղանակների միջոցով հասանելի դարձված հետևյալ փաստաթղթերի հիման 
վրա՝ 

1) քաղվածք հիվանդության պատմությունից (էպիկրիզ) և (կամ) ամբուլատոր 
քարտից` հաստատված բուժող բժշկի ստորագրությամբ և բժշկական 
հաստատության կնիքով (առկայության դեպքում), 

2) միասնական էլեկտրոնային համակարգով պատշաճ կերպով դուրս գրված  
հաշիվ կամ բուժհաստատության (մետաղական կոնստրուկցիա  կամ իմպլանտ 
մատակարարող կազմակերպության) ղեկավարի և գլխավոր հաշվապահի կողմից 
ստորագրված և կնքված (կնիքի առկայության դեպքում) թղթային հաշիվ, որոնցում 
պետք է արտացոլված լինեն նաև բժշկական ծառայություն ստացած անձի անունը, 
ազգանունը և մատուցված բժշկական ծառայության (տրամադրված մետաղական 
կոնստրուկցիայի կամ իմպլանտի) տեսակը, 

3) բժշկական օգնություն կամ առողջության վերականգնման հետ կապված 
ծառայություն ստացած (ստացող) անձի անձը հաստատող փաստաթղթի պատճենը, 

4) բժշկական օգնություն կամ առողջության վերականգնման հետ կապված 
ծառայություն ստացած (ստացող) անձից կամ նրա օրինական ներկայացուցչից 
վերցված՝ համապատասխան Կանխավճարի վճարման պարտավորություն ունեցող 



անձին ուղղված ապահովագրական հատուցում ստանալու վերաբերյալ դիմում՝ 
համաձայն սույն կանոնների 1-ին հավելվածի Ձև 2.2-ի, կամ տուժողի կողմից 
այդպիսի դիմում ներկայացնելու անհնարինության (մահվան, անգիտակից վիճակում 
գտնվելու կամ այլ հիմքով) վերաբերյալ գրավոր հիմնավորում, բացառությամբ այն 
դեպքերի, երբ նշված անհնարինությունն ակնհայտ բխում է սույն կետի համաձայն 
ներկայացված այլ փաստաթղթերից: Ընդ որում, սույն ենթակետով նախատեսված 
դիմումը կարող է ներկայացվել ինչպես անմիջապես համապատասխան 
Ապահովագրողի ներկայացուցչին, այնպես էլ բժշկական հաստատության միջոցով: 
(7-րդ կետը լրաց. է 27/10/2020թ թիվ 38-Լ) 

7.8. ԴՍԱ-ն պարտավոր է հաշիվը սույն կանոնների համաձայն իրեն 
ներկայացվելու ամսաթվից հետո՝ 5 օրվա ընթացքում, կանխավճարի կատարման 
համար սույն կանոններով նախատեսված բոլոր փաստաթղթերի առկայության 
դեպքում՝ կատարել վճարում, իսկ որևէ փաստաթղթի բացակայության դեպքում՝ 
բշժկական հաստատությանը (մետաղական կոնստրուկցիա կամ իմպլանտ 
մատակարարող կազմակերպությանը)  գրավոր ներկայացնել սույն կանոններով 
նախատեսված այն փաստաթղթերի ցանկը, որոնք դեռևս իրեն չեն ներկայացվել 
(հասանելի դարձվել): Նման դեպքերում ԴՍԱ-ն կանխավճարների կատարումն 
իրականացնում է վերջին փաստաթուղթն ստանալուց (հասանելի դառնալուց) հետո՝ 
5 օրվա ընթացքում: (լրաց. է 27/10/2020թ թիվ 38-Լ)  

8.9. Առանց ապահովագրական հատուցում ստանալու մասին դիմումի 
կանխավճարներ կատարող ԴՍԱ-ն պետք է միջոցներ ձեռնարկի, որպեսզի 
համապատասխան տուժողը կամ նրա իրավահաջորդը անձամբ կամ ներկայացուցչի 
միջոցով առաջին իսկ հնարավորության դեպքում ներկայացնեն այդ դիմումը: Եթե 
պատահարից հետո՝ երեք ամսվա ընթացքում, ԴՍԱ-ն հնարավորություն չի ունենում 
ձեռնարկել սույն կետով նախատեսված գործողությունները կամ չնայած ձեռնարկած 
ողջամիտ միջոցներին՝ համապատասխան տուժողը կամ նրա իրավահաջորդը 
սահմանված ձևի ապահովագրական հատուցում ստանալու մասին դիմում չի 
ներկայացնում կամ հրաժարվում է այդպիսի դիմում ներկայացնելուց, ապա ԴՍԱ-ն 
իրավունք ունի դադարեցնել տվյալ տուժողի գծով կանխավճարների հետագա 
կատարումը և (կամ) հետադարձ պահանջի իրավունքով դիմել նրան կամ նրա 
իրավահաջորդին՝ արդեն վճարված կանխավճարների գումարները հետ ստանալու 
պահանջով:  

9.10. Սույն կանոններով սահմանված կարգով ԴՍԱ-ի կողմից հատուցում 
վճարելու վերաբերյալ որոշում կայացվելու դեպքում վճարված կանխավճարների 
գումարները համարվում են համապատասխան տուժողին (նրա իրավահաջորդին) 
կատարվող ապահովագրական հատուցման կանխավճարներ և նվազեցվում են 



նրան վճարվող հատուցման գումարից: Տուժողին հատուցման վճարումը մերժելու 
մասին որոշում կայացվելու դեպքում ԴՍԱ-ն միջոցներ է ձեռնարկում 
համապատասխան տուժողի համար որպես կանխավճարներ վճարված գումարները 
նրանից կամ նրա իրավահաջորդից հետ ստանալու ուղղությամբ: (փոփ. է 
29/09/2020թ թիվ 34-Լ) 

10.11. Սույն հավելվածով սահմանված համակարգը չի գործում՝ 
1) այն անձանց նկատմամբ, ովքեր Օրենքի 26-րդ հոդվածի համաձայն` 

ապահովագրական հատուցում ստանալու իրավունքից չեն օգտվում, 
2)  Օրենքի 25-րդ հոդվածով սահմանված վնասների մասով։ 
11.12. Այն դեպքում, երբ կանխավճարների վճարման համար փաստաթղթերն 

ստանալուց կամ դրանց դիմաց վճարումն իրականացնելուց հետո պարզվում է, որ 
փաստաթղթերն ստացած և (կամ) վճարումն իրականացրած անձը ԴՍԱ-ն չէ, ապա 
այդ անձը պարտավոր է իրեն փաստաթղթեր ներկայացրած, սակայն վճարում 
չստացած բժշկական հաստատություններին ողջամիտ ժամկետում հայտնել իրական 
ԴՍԱ-ի մասին, ինչպես նաև ԴՍԱ-ին փոխանցել տվյալ տուժողի գծով իր մոտ առկա 
բոլոր փաստաթղթերը։ ԴՍԱ-ն, ստանալով սույն կանոնների 7-րդ կետով 
նախատեսված փաստաթղթերը և դրանց դիմաց ԴՍԱ չհանդիսացող անձի կողմից 
վճարում կատարված լինելու փաստը հավաստող փաստաթղթերը, պարտավոր է 3 
օրվա ընթացքում վերջինին վերադարձնել վճարված կանխավճարի գումարները: (12-
րդ կետը լրաց. է 30/01/2018թ թիվ 1-Լ և փոփ. է 30/03/2021թ թիվ 12-Լ) 

